
						Oddi ar Wicidestun

					

					


					
					
					Prawfddarllenwyd y dudalen hon

O mor ysblenydd ddydd a ddaw,

Fry ar ddeheulaw'r Barnydd,

Y gwelir etifeddion gras

Yn Salem, ddinas hylwydd.



Eu hyfryd waith mewn nefol hwyl,

o flaen ei anwyl wyneb,

Fydd moli Crist, eu Prynwr da,

Hyd eithaf tragwyddoldeb.






Y CRISTION BUDDUGOLIAETHUS,



Yr hwn sydd yn gorchfygu'r byd,

A'r drygau i gyd sydd ynddo,

Yn golofn hardd y gwneir ef byth

Yn nheml ddilyth Duw Iago.



Fel milwr dewr yn mlaen yr â,

Ac ni ddiffygia ronyn;

Drwy nerth anfeidrol Ysbryd Duw,

Gorchfyga bob rhyw elyn.



Ni phery'r ymdrech ddim yn faith,

Fe dderfydd gwaith rhyfela,

Ceir gorphwys byth yn Salem lân,

A seinio cân osanna.






YMRYSONIADAU YSBRYD DUW.



Nid ymrysona Ysbryd Duw

A dyn gwael, gwyw, 'n dragywydd;

Can's cnawd cildynus ydyw fe,

A'i oes fydd chwe' ugeinmlwydd.

